
Latin Text

NOTE: I have used the Oxford Classical Text throughout, with the
following exceptions: for the De Clementia I have used Braund (2008),
for the Apocolocyntosis, Eden (1984), and for the De Amicitia, D. Vot-
tero, Lucio Anneo Seneca, Ifmmmenti (Bologna, 1998).

No changes have been made to the text except for the following:
at Helv. 20.1 T have inserted parentheses followed by a comma, and
I have capitalized Fortuna at Helv. 2.4 (twice), 18.2, and 18.3, to em-
phasize the personification.

Scenario 1: Seneca in Exile

o CONSOLATIO AD HELVIAM

1.1-4: The exile writes home
1.1 Saepe iam, mater optima, impetum cepi consolandi te,
saepe continui. ... 2 Cum omnia clarissimorum ingeniorum
monumenta ad compescendos moderandosque luctus composita
euoluerem, non inueniebam exemplum eius qui consolatus suos
5 esset, cum ipse ab illis comploraretur; ita in re noua haesitabam
uerebarque ne haec non consolatio esset sed exulceratio. . ..
4 Vtcumque conitar, non fiducia ingenii, sed quia possum instar

efficacissimae consolationis esse ipse consolator.

2.1-3: Justifying an aggressive consolation

2.1 Vide quantum de indulgentia tua promiserim mihi:
potentiorem me futurum apud te non dubito quam dolorem
tuum, quo nihil est apud miseros potentius. Itaque ne statim
cum eo concurram, adero prius illi et quibus excitetur
ingeram; omnia proferam et rescindam quae iam obducta
sunt. 2 Dicet aliquis: “quod hoc genus est consolandi, obliterata
mala reuocare et animum in omnium aerumnarum suarum
conspectu conlocare uix unius patientem?” . .. Quid consequar?
ut pudeat animum tot miseriarum uictorem aegre ferre unum
uulnus in corpore tam cicatricoso. 3 Fleant itaque diutius et
gemant, quorum delicatas mentes eneruauit longa felicitas, et ad
leuissimarum injuriarum motus conlabantur: at quorum omnes
anni per calamitates transierunt, grauissima quoque forti et
inmobili constantia perferant. Vnum habet adsidua infelicitas

bonum, quod quos semper uexat nouissime indurat.

2.4-5: The mother’s many wounds

2.4 Nullam tibi Fortuna uacationem dedit a grauissimis
luctibus, ne natalem quidem tuum excepit: amisisti matrem
statim nata, immo dum nasceris, et ad uitam quodam modo
exposita es. Creuisti sub nouerca, quam tu quidem omni
obsequio et pietate, quanta uel in filia conspici potest, matrem
fieri coegisti. . . . Auunculum indulgentissimum, optimum ac
fortissimum uirum, cum aduentum eius expectares, amisisti;
et ne saeuitiam suam Fortuna leuiorem diducendo faceret,
intra tricesimum diem carissimum uirum, ex quo mater trium

liberorum eras, extulisti. 5 Lugenti tibi luctus nuntiatus est

omnibus quidem absentibus liberis, quasi de industria in id
tempus coniectis malis tuis ut nihil esset ubi se dolor tuus
reclinaret. Transeo tot pericula, tot metus, quos sine interuallo
in te incursantis pertulisti: modo modo in eundem sinum ex

15 quo tres nepotes emiseras ossa trium nepotum recepisti; intra
uicesimum diem quam filium meum in manibus et in osculis
tuis mortuum funeraueras, raptum me audisti: hoc adhuc

defuerat tibi, lugere uiuos.

3.1-2: A veteran of suffering
3.1 Grauissimum est ex omnibus quae umquam in corpus

tuum descenderunt recens uulnus, fateor; non summam cutem
rupit, pectus et uiscera ipsa diuisit. Sed quemadmodum tirones
leuiter saucii tamen uociferantur et manus medicorum magis

5 quam ferrum horrent, at ueterani quamuis confossi patienter ac
sine gemitu uelut aliena corpora exsaniari patiuntur, ita tu nunc
debes fortiter praebere te curationi. 2 Lamentationes quidem
et eiulatus et alia per quae fere muliebris dolor tumultuatur
amoue; perdidisti enim tot mala, si nondum misera esse

10 didicisti. Ecquid uideor non timide tecum egisse? nihil tibi

subduxi ex malis tuis, sed omnia coaceruata ante te posui.

17.3-5: The consolations of philosophy
17.3 Itaque illo te duco quo omnibus qui fortunam fugiunt
confugiendum est, ad liberalia studia: illa sanabunt uulnus
tuum, illa omnem tristitiam tibi euellent. His etiam si
numquam adsuesses, nunc utendum erat; sed quantum tibi

5 patris mei antiquus rigor permisit, omnes bonas artes non



